ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ՓԵՏՐՎԱՐԻ 28-Ի N 338-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ  ՓՈՓՈԽՈՒԹՅՈՒՆՆԵՐ  ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ  ՆԱԽԱԳԾԻ  ԸՆԴՈՒՆՄԱՆ
1. Ընթացիկ իրավիճակը և իրավական ակտի ընդունման անհրաժեշտությունը
1)  Իրավական ակտի ընդունման անհրաժեշտությունը 
«Հայաստանի Հանրապետության կառավարության 2013 թվականի փետրվարի 28-ի N338-Ն որոշման մեջ լրացումներ  և փոփոխություններ կատարելու մասին» Հայաստանի Հանրապետության կառավարության որոշման  նախագծի (այսուհետ՝ նախագիծ) ընդունման անհրաժեշտությունը պայմանավորված է ՀՀ կառավարության 2016 թվականի հունվարի 14-ի «Հայաստանի Հանրապետության կառավարության 2016 թվականի գործունեության միջոցառումների ծրագիր» N131- Ն որոշման  N1 հավելվածի 18-րդ կետով, ինչպես նաև անասնապահական ֆերմաներում, սպանդանոցներում, ձկնաբուծական տնտեսություններում անասնաբուժական ստուգումների իրականացման անհրաժեշտությամբ՝ համաձայն ««Հայաստանի Հանրապետությունում ստուգումների կազմակերպման և անցկացման մասին» ՀՀ  օրենքի 3-րդ հոդվածի 1.1 մասի»:
2) Սույն իրավական ակտով  սահմանվում են լիազոր մարմնի ներկայացուցիչների կողմից անասնաբուժության բնագավառում գործառնություններ իրականացնող տնտեսվարողների մոտ ստուգաթերթերի միջոցով ստուգումների իրականացման նորմատիվային պահանջները, որը կարևորագույն քայլ  կհանդիսանա սննդամթերքի անվտանգության  միջազգային չափանիշների և պահանջների ներդրման գործընթացում: Նախագծի ընդունմամբ կկարգավորվեն անասնաբուժության ոլորտում գործունեություն իրականացնող անձանց առկա խնդիրները:
3) Տվյալ բնագավառում իրականացվող պետական  քաղաքականությունը.
«Հայաստանի Հանրապետության կառավարության 2013 թվականի փետրվարի 28-ի N338-Ն որոշման մեջ լրացումներ և փոփոխություն կատարելու մասին» Հայաստանի Հանրապետության կառավարության որոշման նախագիծը համահունչ է ծրագրով նախատեսված միջոցառումներին և որդեգրված քաղաքականությանը:
2. Առաջարկվող կարգավորման բնույթը

Նախագիծը նպատակ ունի ազգային հսկողության և տվյալ ոլորտի շահառուների շրջանում կանոնակարգելու Հայաստանի Հանրապետությունում անասնապահական ֆերմաներում, սպանդանոցներում, ձկնաբուծական տնտեսություններում անասնաբուժական ստուգումների իրականացումը: Պետական քաղաքականության շրջանակներում անասնաբուժության վերահսկողության  բնագավառում ընդունվում է ազգային նոր իրավական փաստաթուղթ: 
 3. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը

Նախագիծը մշակվել է ՀՀ ԳՆ սննդամթերքի անվտանգության պետական ծառայության աշխատակազմի կողմից: 



4. Ակնկալվող արդյունքը
Նախագծի ընդունմամբ ակնկալվում է անասնաբուժության բնագավառում ստուգումների բարելավում, պարզեցում, թափանցիկություն, ռեսուրսների խնայում, ռիսկերի գնահատման համար անհրաժեշտ տեղեկատվության բազայի ստեղծում, որի արդյունքում  արդյունավետ և հետևողական վերահսկողություն կիրականացվի, ինչպես նաև չի խոչընդոտի տնտեսավարող սուբյեկտների իրավունքները և օրինական շահերը: 
